
Endalo ndala mayi wa Nabutola kamuruma 

khukula enyama mubucha. Nabutola kacha natimia 

khatoka khewe.

Nabutola kacha mubucha. Nabutola kakula 

enyama.

Nabutola khumala khukula, kachaka khukobola 

engo. “Oriena,” Tabani kakhesia Nabutola. 

“Ndimulamu,” Nabutola kachiba.

Tabani kamusaba Nabutola khatoka khewe 

atimisiekho. Nabutola kafukilila mala kamuwa 

khatoka.

Tabani katimia khatoka bwangu. Nabutola kara 

enyama asi kamulondakho.

“Okhacha atayi tawe,” Nabutola abolela Tabani. 

Nabutola kachaka khukhuonga Tabani chimbilo.

Tabani kachaka khucha kalaa. Tabani kabolela 

Nabutola ali abele kasangalile khutimia litoka. Se 

amanyile ali khacha bwangu ta.

“Embwa, yabukule enyama,” Nabutola kokesia 

Tabani. Embwa abele khebira mala yatima nende 

enyama.

“Embwa, embwa yabukule enyama yase,” 

Nabutola kayokelela.

Nabutola nende Tabani boonga khumbwa.

Embwa yatima mala yakwisia enyama. Nabutola 

kangala enyama mala kacha engo.

Nabutola katima kola mungo. “Embwa abele 

yasutile enyama,” Nabutola kabolela mayi wewe.

Mayi wewe kamubolela ali endalo ekindi akhara 

enyama asi tawe khubela embwa ewunyila enyama 

yakhaba atayi.

